
ЦIумадисезул
           гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 

Дица дол некIсиял пачалихъазул,
Тарихиял цIарал цIалулеб мехалъ.
Дурго пачалихъгун пачазабазулъ,
Мун вихьула даим магIарул имам.

МугIрузул гIораца гIакълу малъарав,
ГIаздалал тIогьаца тIаса вищарав.
ТIолго гьал кьурабаз кьвари куцарав,
Кьалул бартуда тIад тIамула цеве.

ТIадегIанал щобаз чалма тIад лъурав.
Чвахулел лъараца къиса бицарав.
КъвакIиялъул тарих тушбабаз хъварав,
ТуманкIул хочоца чилъи борцарав.

Чу квачIид бахъун дур Чачанлъиялда,
Чапи хвалчабазул Дагъистаналда.
Даргъибги Гъунибги гъугъалел зобал,
Гъойсубулиялде бидулал лъарал.

ЛъаргIибги ГIандибги гIарададул сас,
СалтIагун Хьаргаби-хьагикь гуллил цIа.
ЦIорол чалу гIадаб доб гIештIерил лъар,
БагIарлъун чвахулеб ГIанди гIурулъе.

Рагъул чин абула, цIарал абула,
ЦIваби ран щибизе моцIрол каранда…
Карачелал, бице гьаб гIоралда цIар,
ЦIиркъил хехлъиялъ дос кIанцIун бахараб.

ЦIарги чинги тана чабхъадулазе,
Чурхдул гъоркь течIого нахъе рорчIарал.
Гъоркьлъалий васги кьун гьаб ракь цIунарав,
ТIокIаб чинго щайзе дур чилъиялъе.

ЧанцIулса гIодарав ГIашилтIа сардар,
ГIолохъанал полкал чвахукь чурхъиндал.
Чарухъал ретIарал генералзабаз,
Гучаб империя сорозабидал.

Щиб жо генераллъи, гордил къвал гIадин,
КъотIун далареб гъеж тIун рехулезе?
ТIерхьигIан каранлъе чияр хечги цун,
Хвалчен гIунтIарабго тушман чIвалезе?

ЧIухIдай награда щай наркоз кьечIого,
Ракьа хъухъалелъул михъ тIуркIичIезе.
Маршаллъи дагь буго дур муридазе,
Малаца рагъарал гъеж батIалъигун.

БачIони щиб, имам, дуе памятник, 
Бан АхIулгохIдаса борхалъулареб. 
ЛъечIониги щиб къадруялъул си,
Лъун Гъуниб магIарда бащалъулареб.

                                                           МухIамад Гунашев

БачIони щиб, имам, дуе памятник

 Шамил имам гьавуралдаса - 225 сон 

КIикъоялда анцIго сон... Гьеб ккола инсана-
сул  гIумруялда жаниб ракIалдасан унареб лъалкI 
нахъ тезе гIунги тIокIаб заман.

1972 соналъ ккана  дир МухIамад ГIабдул
хабировасулгун лъай-хъвай. ГьедигIан заман ани-
ги, гьесда гьеб лъай-хъвай ккеялъул хIужа кIочон 
гьечIо, гьелдаса дунги кутакалда вохарав вуго.

Гьал къояз МухIамад ГIабдулхабировас  дие 
сайгъаталъе  битIун бачIана  «РекIелъ  Дагъис
тангун» абураб жиндирго цIияб  тIехь. Гьелъул  
гьурмазда   рахъун руго гIажаибал лъугьа-бахъи
нал, хIакъикъиял хIужаби,  бихьизабун буго 
ритIухълъиги тIекълъиги, хIакъикъияб нух ккун 
ине кколел къагIидабиги,  мекъаб-тIекъалда зар 
кьабулел макъалабиги.

АнцI-анцI соназ батIи-батIиял темабазда 
тIасан   хъварал макъалабаз гIадамал ахIулел руго 
пайдаял ишазде, жив вижараб ракь, росу, район 
ва ВатIан бокьиялде, руго  гьенир ракIалъ росу-

лел талихIалъул сариназул, гьудул-гьалмагъасул 
дарсазул хIакъалъулъ хъварал макъалабиги. 

ЦIикIкIараб пикру буссинабун буго тIехьалда 
моралиял, намус-яхIалъул ва хьвада-чIвадиялъул 
хIакъалъулъ суалазде. ТIехьалда МухIамадица 
ракI унтун бицунеб буго нилъер улкаялъул ва 
умумузул ракь Дагъистаналъул кьучI жагъал гьа-
рулел гIузрабазул хIакъалъулъ.

Гьединго тIехьалда рорхун руго гьакълида 
хурхарал суалалги. Гьес ракIалде щвезавулев 
вуго квешго гьекъолдулев вукIарав гьакварисев,  
гьесул букIараб хьвада-чIвади,  бицунеб буго 
гIаракъиялъул баракат гьечIолъи  гуребги, гьеб 
шаргIалда данде кколареб, хIарамаб  иш бугин.

Хасаб бакI ккун буго тIехьалда Дагъиста-
налъул  халкъалъул, экономикиялгун  политики-
ял суалазги.  

ТIехьалда буго щунусгоялдасаги цIикIкIун 
гьумер. Гьел  киналго  гьурмазда МухIамадица 
гIадамал ахIулел  руго ритIухълъи цIунизе, 
мекъаб-тIекъаб, хIалихьатаб ишалъе  нагIана 
кьезе, цIогьорзабигун, ришватчагIигун цIоб ва 
гурхIел гьечIеб рагъ базе. Кинабго  гьабулеб 
хIалтIи лъикIаб рахъалде буссинабизе ва хал-
къалъе пайдаялъе гIоло хIалтIизабизе.

ВатIан бокьи иманалда бараб букIин би-
хьизабулеб бугелъул исламалъ, гIагараб росдал 
мугIрузул щобазухъ, гьезул  карандасан раккун 
рачIарал иццазухъ, росдал щибаб  гамачIалъухъги 
гIищкъу бергьиялъ МухIамад сонайил  щола  
хIухьбахъизе Дагъистаналде, салам кьола 
гIагараб Гьаквари росдае, гьарула гьес гьенир цо-
цо цIирагьиялги. 

Гьал  ахирал соназ гьес  Гъоркьгьаквари рана   
бесдаллъарал  кулабазе,  рагъдаса руссинчIел ро-
суцоязе, политикиял репрессиязул къурбаназе, 
учительзабазе памятникал. КватIичIого вачIине 
вуго  гьев Гъоркьгьаквари  ва Агъвали райболь-
ницаялда  медициналъул хIалтIухъабазе рарал 
памятникал рагьиялъул тадбирал тIоритIизеги.

МухIамад  ккола цIар рагIарав тохтур, маш-
гьурав жамгIияв хIаракатчи, гIадамазе живги, 
жиндие гIадамалги рокьулев инсан. Гьев кидаго 
хIадурав вуго язихъазе, мискиназе, пакъиразе, 
загIипазе кумекалъе вахъинеги.                                   

                                 
                                      МухIамад Загьидов 

 «РекIелъ  Дагъистангун»
ЦIияб тIехь

Къоло анлъабилеб июналда 
дунялалдаго машгьурав Дагъис
таналъул имам Шамил гьавурал-
даса нахъе тIубана 225 сон.

Шамил гьавуна 1797 соналъ 
Унсоколо районалъул Генуб ро-
сулъ.

Гьев ккола халкъалъул мил-
лияб эркенлъи цIунарав имам, 
унго-унгояв рагъул цевехъан, гIа
лимчи, щайих, пачалихъ гIуцIарав 
политик ва Кавказалъул халкъа-
зул бахIарчи.

ГIасраби аниги, Дагъиста-
налъул халкъалда киданиги кIо
ченаро имам Шамил ва гьесул 
бахIарчиял ишал.

Библиотекаразул данделъи

Дагьаб цебе Хуштадерил ро-
хьоб, «Гъажари» лагералда, Росси-
ялъул библиотекарасул къо кIодо 

гьабизе данделъана районалъул 
культураялъул хIалтIухъаби.

 Гьенив гIахьаллъана райадми-

нистрациялъул бетIерасул замести-
тель Халилула МухIамадовги.

Гьес данделъаразда барка-
на библиотекарасул къо, гьарана 
гьезие сахлъи ва рохел, хIалтIулъ 
лъикIал хIасилал, кьуна сайгъатал. 

Районалъул библиотекая
лъул нухмалъулей ПатIимат ХIас
булаевалъ данделъаразул кIвар 
буссинабуна Фазу ГIалиевалъул 
ва Сабигат МухIамадовалъул юби-
леязда хурхун исана тIоритIизе 
хIисабалде росарал тадбиразде.

Данделъиялда библиотекараз  
бицана гIун бачIунеб гIелалъул 
миллияб маданияталде рокьи би-
жизабизе ва гьеб цIунизе бахъизе 
кколеб хIаракаталъул.

Ахиралда гьез баркала загьир 
гьабуна жидее тепси гIуцIаразе, 
рахъана рак1алдещвеялъе суратал.

                    ХIабиб Давудов

 Юбилей 

Къоло ункъабилеб июналда 
МахIачхъалаялда Авар театралда 
тIобитIана Дагъистаналъул халкъи-
яй шагIир ва хъвадарухъан Сабигат 
МухIамадовалъ 60 сон тIубаялда 
хурхараб юбилеялъулаб сордо.

Гьенир гIахьаллъана Дагъис
таналъул физкультураялъулги 
спорталъулги министр Сажид Са-
жидов, районалъул бетIер Шамил 
ГIумаров, Дагъистаналъул халкъи-
яв артист, композитор Каримула 
МухIамадов, Дагъистаналъул ху-
дожниказул гIуцIиялъул предсе-
датель КъурбангIали МухIамадов, 
дипломат Багьавудин ГIалиев, 
Дагъистаналъул хъвадарухъабазул 
цолъиялъул председатель МухIамад 
АхIмадов, Дагъистаналъул халкъи-
яв артист МухIамад МухIамадов, 
Пачалихъияб Думаялъул депута-
тасул кумекчIужу ХIава Ражабова,  
Сабигат МухIамадовалъул хъизан-
гIагарлъи, районцоял, шагIирзаби, 
гьединго гьелъул творчество бо-
кьулел ва цогидалги миллатазул 
вакилзаби.

Данделъи рагьана шагIиралъул 
творчествоялъулаб нухлул бицараб 
видеороликалдалъун. 

Сабигат МухIамадовалъул 
рагIабазда хъвараб районалъул 
гимн гIенеккун хадуб, шагIиралда 
юбилей баркун кIалъазе рагIи 
кьурав районалъул бетIер Ша-
мил ГIумаровас берцинал, хинал 
рагIабаздалъун кIодо гьаюна гьей. 
ЛъикIаб къимат кьуна гьелъул по-
эзиялъе ва прозаялъе, загьир гьабу-
на тIолго районалъул халкъалъул 
гьелдаса бугеб чIухIи ва рохел, гьа-
рана талихIаб, халатаб гIумру, мах-

щелгун гьунар цIубай ва цебетIей.
Юбилей баркун кIалъаял гьа-

руна Сажид Сажидовас, МухIамад 

АхIмадовас, КъурбангIали МухIа
мадовас, ТубхIат Зургьаловалъ, 
МухIамад ХIайбулаевас, Залму 
Батировалъ, Багьавудин ГIалиевас, 
Зикрула Ильясовас, Марина АхI
мадовалъ, ХIава ХIажиевалъ, 
АхIмад ГIамирхановас  ва цогидаз-
ги.

Гьез бицана Сабигатил 

шигIраби хъвалеб хасаб хатIалъул, 
гьелъул шигIрабаз ВатIаналде 
рокьи куцаялъул, гIун бачIунеб 
гIелалда гьеб бокьизе малъи-
ялъул, миллияб мацI цIунизе ва 
цебетIезе гьелъул асаразул бугеб 
кIваралъул, гьелъ магIарулазул  
адабияталда толеб гвангъараб 
лъалкIалъул, гьединго инсанасул 
напсияб ва рухIияб рахъ бичIчIизе 

квербакъиялъул. ЛъарагIлъиялде 
кканиги, магIаруллъи кIоченчIей, 
магIарулазул гIамал-хасиятги хи

рияй, халкъалъего сабурай, хIе
ренай, намусай магIарул чIужу
г1аданалъул сипатги цIунарай 
унго-унгояй магIарулай кколин 
Сабигатилан цо кIалдисан гIадин 
абуна гьез. 

Тадбиралъе хасаб берцинлъи 
кьуна Авар театралъул кочIохъабаз 
Сабигат МухIамадовалъул рагIа

базда ахIарал кучIдуз, Агъвали гим-
назиялъул цIалдохъаби Фатимагун 
ГIайшат Дибироваз ва Сасикь шко-

лалъул цIалдохъан Аминат Хъили-
чевалъ рикIкIарал шигIрабаз.

Рохалилаб тадбиралде щва
рав Сабигатил поэзия бокьу-
лев ЛъаратIаса Ибрагьим ГIаб
дулкъадировас бицана жал 

студенталлъун ругеб заманал-
да цIалдолезе хасаб зал рагьизе 
гьелъ бахъараб хIаракаталъул, 
ГIарабиязул ва Сириялъул поэтазги 
гьелъул асаразул таржамаби гьа-
рун рукIиналъул, ракIалде щвеялъе 
сайгъат гьабуна ГIумар ХIаямил 
букIараб гъадаро.

ВатIаналде бугеб рокьиялъухъ  
ва халкъазда гьоркьоб гьудуллъи 
щулалъизе квербакъиялъухъ Саби-
гат МухIамадова  мустахIикълъана 
Дагъистаналъул «Шамилил фонд» 
маданиябгун тарихияб гIуцIиялъул 
рахъалдасан  Шамил имамас 225  
сон тIубаялде  гьабураб каранда ба-
леб гIаламаталъе.

Генерал-полковник МухIамад 
Танкаевасул цIаралда бугеб  гIо
лилазе патриотикияб тарбия кье-
ялъул   Дагъистаналъул фондалъ 
Сабигат МухIамадова кIодо гьаюна 
«ВатIаналъе ритIухълъиялъе гIоло»  
абураб орденалдалъун.

МагIарул мацIги, адабиятги, 
маданиятги цIуниялъе гIоло гьа-
бураб гIемерсоназулаб жигараб 
хIалтIухъ Дагъистаналъул хъва-
дарухъабазул цолъиялъ халкъияй 
шагIиралъе кьуна Баркалаялъулаб 
кагъат. 

ГIемермиллатазулаб Росси

ялъул маданиятгун адабият 
цебетIеялъулъ лъураб къиматаб 
бутIаялъухъ Россиялъул хъва-
дарухъабазул Союзалъ  Саби-
гат МухIамадова кIодо гьаюна 
ХIурматияб грамотаялдалъун. 

Сабигатил юбилеялда хур-
хун гьединго ракIрагьарал бар-
киял гьаруна нилъер районал-
даса шагIирзаби-СайгидахIмад 
АхIмаднабиевас, МухIамад ТIал
хIатовас, Загьрат МухIамадовалъ, 
гьелъ цIалана Сабигатил рахьдал-
инхокъварисезул мацIалда хъварал  
жугьабиги.

Аваданаб ва берцинго гIуцIараб 
тадбиралъул ахиралда рагIи кьуна 
Сабигат МухIамадовалъе. 

Зобал, нугIлъи гьабе, балеб 
гIазу, цIад, 

Зикру шурулей дун рагIун 
йикIанин.

Аллагьин ахIулеб букIанин 

ракIалъ.
Аллагьин гIодулеб магIу би-

хьанин.
Нухал, нугIлъи гьабе, нухаз-

да ганчIал, 
Зикру бачунаго уней 

йикIанин.
ЦохIо Аллагьасе накаби 

чIварай,
Дир рухI иманалда босеян 

гьаре.
Жиндирго пасихIал ункъмухъ-

илал жугьаби цIалун  хадуб, гьелъ 
ракI-ракIалъулаб баркала загьир 
гьабуна жийги кIодо гьаюн дан-

делъарал районцоязе, гIага - божа-
разе, гьудул-гьалмагъзабазе ва тад-
биралъул гIуцIарухъабазе, гьарана 
гьезие сахлъи, талихI ва икъбал. 

            Зульфия Сажидова

Сабигат, дур шигIрабаз, гIакълу малъулеб буго.
ГIадан вокьизе дуца, ругьун гьарулел руго.
ГIакълуги камиллъаги, къаламги гIедерлъаги,
Къокъал кучIдул гIемерай, цIумадисезул бика!

ЦIиял-цIиял кучIдуца, куркьбал хьвагIун босараб
Бергьенлъи дунялалда, даимго хутIаги дур.
РакI лъикIав инсанасе, Аллагьас нух рагьула
Расул араб нухдасан, хьвадизе ятаги мун.

Каранда бугебщинаб, къалмикье кьезе кIваги,
Къокъал кучIдуца дуца, Россияго босаги.
Сахлъиги рохелги дуй, даимлъаги ракьалда.
РакI къваридаб къо бачIун, къулизе ккогеги мун!

                            ЦIумазул улкаялъул шагIир

Нилъ рачIуна, уна, дуниял тола 
ГIакъилго кIальалес  къо-лъикI  гьабуна. 
Мун вачIана, ана, амма рекIелъа 
Инаро кидаго гIолохъабазул. 

ЦIум боржун унаро, хинаб бакI цIехон, 
ЦIорой  рещтIанилан мугIрул тIогьисан. 
Гьава-бакъ хисанин, гIамал хисичIев 
ГIадатияв вуго машгьурлъанагIан. 

ВатIаналде рокьи, гьаб халкъгун бухьен 
Билизе биччачIев ракI лъикIав инсан. 
ГIадамазе даим рагьараб дур ракI 
Меседалъухъ щолищ, гIарцухъ босулищ?  

Кумек гьабизе щвей дур паракъатлъи, 	  
Гьалбалги хирияв, ракьги бокьулев 	  
Цолъана гIадамал гьев дуда сверухъ, 	  
Ссунгеги бакараб рекъелалъул цIа. 

Дагъистаналъулго бечелъи буго
Мун гIадал бихьинал ракьалда рати,
Къо ккедал вахъунев тIадмагIарулав.
Къварид ругезухъе щолев тIоцеве.

Мун чилъи цIунарав бацIцIадаб къулгIа 
ВукIана кидаго цебесеб кьерда. 
Наслабаз рехсела кидаго дур цIар, 
КIочон хутIиларо мун гьал васазда. 

Умумузул къвакIи, бахIарчияб ракI, 
Дур гьаб къуваталъе мукIурлъараб халкъ. 
Мун борхатаб кьуру, кьури гьечIев чи, 
ЦIумазул улкадул мустахIикъав вас. 

Иман цIунарасул гIадан вахъунин, 
Сурарал ишазулъ нуж рихьугеян. 
Аллагь рекIелъ ккурал гIуна дур васал, 
АлхIамдулиллагьин боржараб гьаракь.

Гьунарги Аллагьас кьолин абула, 
ГIадан хIисабалда гIаданлъи цIунун 
ЦIияб гIел куцазе гьев гIадал чагIи 
ГIемерлъаги, Аллагь, дир ВатIаналда. 

Кьураб рагIи кколев хилиплъуларев, 
Хилиплъи рихарав, ритIухъав инсан, 
Кинаб борхалъуде мун ваханиги, 
Цебесеб гьудуллъи кIочон толарев. 

Умумузул гIадат ва гьезул гIамал 
Ирсалъе щварал нилъ чучуге абун. 
Чармил букIана дур бицунеб рагIи, 
Ишалги рагIиги цолъун рукIана. 

Божилъи тIагIине биччазе течIев, 
Вацлъиги хинлъиги бикьулев инсан. 
Мун лъикIалщиназул божарав гьудул, 
ЯхIалъ борцараб дур гIумруялъул нух.

Нилъер ракьцоязул бечелъи буго 
Гьудуллъигун вацлъи цIунулел рати. 
Къуватги  кIудияб гьаниб рикIкIуна 
Вацасе рухI кьолев вац хадув вукIин. 

Бицине кIолареб эбел-инсуда 
Ишал гьаругеян вацал куцана. 
Киназулго ургъел тIаде босарав 
Кьурулъун ватана мун росдаего. 

Гьалбалги хирияв, гьудулзабиги 
ГIемерал рукIана, магIарул гIадат 
Кидаго цIунана, ЦIумадаса вас, 
РухIияб дуниял - гьеб дур бечелъи. 

Дуниял хирияв, гIумру бокьулев 
ГъутIби чIезегицин гIедегIулаан. 
ГIадамал хирияб хасият бугев 
КIочон  хутIиларо мун гьаб халкъалда. 

Ана тарихалде цIумадисесул 
ЦIар нилъер мугIрузда бакараб цIалъун. 
Дур гьунаралъеги къулана гьаб халкъ, 
Хирияв ватаги Аллагьасеги! 

Эркенлъи хирияв тIадмагIарулав 
ЧIухIилъун хутIана Кавказалъулго. 
ГIасраби аниги, рехсела дур цIар, 
Мун гIадал гьареги ракьалда васал. 

Дагъистан чIухIулеб хIуби чIван буго, 
Гьороца унареб, цIа рекIунареб, 
Мисалалъе толеб дур къисмат буго, 
Бичунги босулеб гьунар гьеб гуро. 

ВатIаналда цебе тIубана налъи, 	  
Бажарарабщинаб гьабуна дуца. 	  
Халкъалъго хал ккураб гIумру букIана, 	  
Къадарлъи биччачIеб къисмат букIана. 

ЦIудул роржен тарав цIакъго борхатаб,
ГIаданлъигун гьунар цолъараб гIамал 
Дунялго ана дуе мукIурлъун,
МукIурлъулареб халкъ дир авар  миллат.

Умумузул нухал цIунизе лъаялъ
ЦIикIкIараб божилъи дуде бачIана.
РитIухълъиялъул рахъ  кквезе ватиялъ
Кинабго халкъалъе къимат борхана.

Доб Силди росулъа ссунареб чирахъ,
ГIадамазул рекIелъ хутIана дур цIар.
Иман бугеб рекIелъ рекIкI букIунаро,
РекIел божилъиялъ тIибитIана цIар.

Вацлъи хириязе ракI лъикIав инсан,
Вацлъи  дуца гIадин, лъица цIунараб?
Бечедал, мискинал ратIа гьаричIев,
Аллагьасда цере ращадал ругин.

ЦIуне магIаруллъи, цIудул борхалъи, 
Умумузул хабал - гьел рехун тоге. 
ВатIан хириясул холарин чилъи, 
КIочонге росулъе унел нухалги. 

ЯхI-намус цIунарав тIадмагIарулав, 
РитIухъаб букIана кидаго рагIи. 
Дуниялалдаго боржун араб цIар, 
КъуличIеб яхIалъул шагьидлъараб хвел. 

Хвел гIагарде цIалел гIумрудул къоял, 
Манап, дуда хадуб халкъ къварилъана. 
КIудияв мугIалим гIолохъабазул, 
Хирияв вукIана, эмен гIадинан. 

Мун гьечIилан жакъа божулел гьечIо 
Дур гьудулзабиги гьал спортсменалги. 
ТIоцеве вахъунев, жан борхулев мун 
Камун вуго жакъа гьел киназего.

ЦIаруй мустахIикъав кIудияв инсан. 
ЧIухIе, къварилъуге нуж гьесда хадур. 
Халкъалъе хирияв гIадан вукIанин, 
КIодо гьавеги гьев ТIадегIанасги. 

Инсуца бакараб цIаялъул хинлъи 
ГIумруялъ хутIана дур лъималазе. 
ХIалтIизе гьес ругьун гьарурал лъимал 
Ишазулъ рихьула, хабар гьечIого. 

Мун, лъимал цIунизе цIадав кIанцIулев, 
ЧIухIилъун вахъана тухумалъего. 
БахIарчияб рекIелъ рахIму бихьулищ? 
Росуго бохарав гIадан вукIана.

Квешлъаби гIемераб гьаб дунялалда 
Къосине тогеян гьарун батила. 
ЦIунейин гьал лъимал, хирияб уммат, 
Аллагьасда цере чIварал накаби.

Как балел хутIана нахъе дур лъимал,
Какикь жоялдехун бетIерги къулун.
ГIарас майданалда Аллагь гурхIаги
Ракьалда как балел лъимал тарасда!

Бисмилла гьечIого къватIив вахъинчIев.
Саламги кьун, дуца рагьараб нуцIа.

Дунялалъул гуреб, даимабги рукъ
КIочон тогейилан малъун батана.

Мугъ чIвалеб кьурулъун вукIарав дада,
Чандай хъахIабги къо ина чIегIерлъун?
Эмен камиялъул кIудияб ругъун,
Камидал гурони, гьеб бичIчIулареб.

ГIакъилаб балагьи  ракIалда чIела,
БицинчIого тараб щибдай хутIараб?
Жидерго бакIал цIехолеб мехалъ.
Чанги инсул сурат тIамила цебе.

ТIоцебесеб гали лъезе малъарав, 
БецIлъун инаро къо, дур цIар рехсечIеб.
КIудияб нух кквезе, гIакълуги ккурав
Мун кIудияв тренер, кIочон толарев.

Абадияб рокъов вацIцIад аравлъун
Ватаги мун хIалхьун, хIалтIухъан Манап.
Мунагьал чураги, Аллагь гурхIаги  
Чилъи  гьаб ракьалда цIунарав инсан!

Гьаб дунялалдаги лъана дур рокъоб
Къилбаялде   руссун хъизам    бугеблъи.
БетIергьан рехсолел рацIцIадал ракIал,
Мунагь хIакъалъеги гьукъараб калам.

Дуца дунял танин божулел гьечIо, 
Манап, дуца берал къанщананиги. 
Къо анагIан вуго гьезий камулев, 
ГIаданлъи цIунарав вукIанин абун. 

Мисаллъун хутIила наслабазе цIар, 
ЦIиял бергьенлъаби щвараб мехалъги. 
Рохел бикьизеги мун камун руго, 
Вохизе мун гьечIин гьел къварид руго. 

Дада, мун дуцаго цIунеян абун, 
ХIабиб кIалъаниги халкъалда гьоркьов, 
Кидаго вукIана кIудияв Манап - 
ГIадатияв инсан, ссунареб чирахъ. 

Инсуца танилан, мун къварилъуге, 	  
КъвакIарав Манапил цIар арав ХIабиб, 	  
Халкъго къварилъараб хвел бихьуларищ? 
Ракьул гьоболасе гьеб рохел буго. 

Гьалщинал гIадамаз, кверал цере ккун, 
Мунагь чурагиян гьарараб мехаль. 
ТIадегIанав РахIим гурхIилародай, 
Халикъас мунагьал чурилародай? 

Гьев аниги, гьесул цIваби хутIана, 
ВатIаналъул чIухIи - нилъей кенчIолел 
Мисаллъун хутIараб гIамал- хасият- 
ГIедегIараб хвелалъ щайдай мун арав? 

Росулъе букIана гIедегIулеб ракI, 
Лъималазе цIиял мактабал разе, 
Дадаги дациги мун вукIаразе 
РакIалда кидаго хутIарав Манап. 

Балъго бацIцIана гьез мун индал магIу, 
Гьезул гIумруялда кIудияб ками. 
Бергьине биччан те гьаб гIумруялда 
ГIаданлъигун рахIму, чилъигун лъикIлъи.

Нилъер магIарулас гIаданлъидул рахъ 
ЦIунулеб бихьидал, цIикIкIараб божи. 
Огь, магIарул васал, эркенал цIумал, 
Рорженго борхатал дир цIумадисел! 

Как ахIулеб гьаркьихъ роцIун унеб ракI, 
РоцIараб гурони, пикру букIинчIо. 
ГурхIиларищ, РахIим, нугIзал ругони? 
НугIлъи гьабуразда гурхIаги РахIман! 

Рорхатал мугIрулги берцинлъун руго, 
Берцинаб тIансалъун, тIугьдулги раккун. 
ЦохIо гьениб гуреб хIалхьичIо дур ракI, 
Сухъмахъккун гьимигун вачIунев Манап. 

Ихдал гIор кIодолъун лъеца чурулеб 
ЦIумада гIоралъул гургинаб гамачI, 
Хасалил гIуниялъ гIор гьитIинлъидал, 
Къилбаялде буссун, баккула тIаде. 

Къилбаялде буссун, бацIцIадаб гамачI
НугIлъун бихьуларищ гIурул рагIалда?
Къилбаялде руссун ракIалги ругин,
Аллагь гурхIа, гурхIа мун дир халкъалда.

ЯхIалъ борцараб нух
ГIабдулманап НурмухIамадов ракIалде щвеялъе

       Сабигат МухIамадова



24-26  июналда Тыва 
республикаялъул тахшагьар 
Кызылалда тIобитIана эркенаб  
гугариялъул рахъалъ Россия-

лъул лъеберабилеб чемпионат. 
Къецазда гIахьаллъана ул-

каялъул лъабнусгоялде гIагарун 

гугарухъан.
Дагъистаналъул  команда-

ялда гъорлъ гIезегIанго  рукIана 
нилъер районалъул гугарухъа-

биги. 
ТIатIалаго лъабабилеб ну-

халъги 61 кг. цIайиялда Росси-

ялъул  чемпионлъун  вахъана  
дунялалъул ва Европаялъул  
чемпион ТIиссиса ГIабасхIажи 
МухIамадов.

 Гьебго цIайиялда кIиабилеб 
бакI ккуна Гъоркьхъварщиниса 
АхIмад Идрисовас, лъабабилеб 
бакIалде ккана Метрадаса  Ба-
шир МухIамадов.

86 кг. цIайиялда Россиялъул  
кIицIул  чемпион,  Дагъис
таналъул   бищун лъикIавлъун  
рикIкIунев Даурен Куруглие-
васда тIад   бергьенлъиги бо-
сун, Инхокъвариса гIолохъанав 
гугарухъан  Аманула Расуловас  
ккуна кIиабилеб бакI. Финалал-
да гьев дандчIвана осетиназул 
гугарухъан Артур  Найфонов-
гун.

97 кг. цIайиялда  КIванадаса 
Шамил Мусаевасги ккуна 
кIиабилеб бакI.

АнцIго батIияб цIайиялда 
(57, 61, 65, 74, 92 кг.) щуго дагъ-
истанияв вахъана  Россиялъул 
чемпионлъун. 

Баркула ГIабасхIажида ир-
гадулаб бергьенлъи!

Цумадинская футбольная лига- 2022

Результаты 7 тура (25 июня)

Турнирная таблица

Прокуратурой района проведена проверка по об-
ращению Окиевой П. М. проживающей в с. Хушет 
Цумадинского района, которая имеет бессрочную ин-
валидность I группы ( основание справка серии МСЭ 
- 2017 № 2034459).  

В соответствии с картой индивидуальной про-
граммы реабилитации инвалида за № 983.34.5/2020 
от 07.07.2020, выданной Бюро МСЭ № 34 ФКУ «ГБ 
МСЭ по РД», Окиевой П. М. полагаются подгузники 
для взрослых, размер «L», кресло-коляска с ручным 
приводом (комнатная), кресло-коляска с ручным при-
водом (прогулочная), противопролежневый матрац и 
подушка воздушный  бессрочно. Исполнителем про-
ведения реабилитационных мероприятий является  ГУ 
-РО ФСС РФ по РД.

Проверкой установлено, что Окиева П. М. за пе-
риод установления инвалидности, подгузники для 
взрослых согласно карте индивидуальной программы 
реабилитации инвалида от 07.07.2020 получила лишь 
один раз. В связи с неполучением положенных средств 
реабилитации Окиева П. М. в сентябре 2021 года об-
ратилась к руководству ГУ- РО ФСС РФ по РД через 
МФЦ Цумадинского района РД. В ответе сообщалось, 
что отделением Фонда для определения поставщиков 

на 2021 год будут объявлены аукционы и по результа-
там заключения государственных контрактов на по-
ставку ТСР и ПОИ Окиева П.М. будет обеспечена тех-
ническими средствами реабилитации в установленном 
порядке.   

Между тем, село Хушет Цумадинского района, 
где проживает инвалид I группы Окиева П. М. 
расположено на высоте более 2 километров в 
местности со сложнейшим рельефом и где отсутствует 
автомобильная  дорога.   

Соответственно по состоянию на 3 марта 
2022г. Окиева П. М. не обеспечена  подгузниками в 
достаточном количестве.   

По выявленным нарушениям закона прокурату-
рой района 03.02.2022 в адрес   управляющего ГУ - РО 
Фонда социального страхования РФ по РД через про-
куратуру республики внесено представление об устра-
нении нарушений закона.  

По результатам рассмотрения представления 
данные Окиевой П. М. 22.02.2022 включены в реестр 
выдачи подгузников в количестве 450 шт. и переданы 
соисполнителю для адресной доставки. 

                        
     Г. Арадахов, заместитель прокурора района

 Прокуратура района защитила 
права инвалида I группы

Расписание 8 тура( 2 июля)
Уважаемые граждане!

Миграционный пункт ОМВД России по Цумадин-
скому району информирует о том, что с  учетом огра-
ничения срока действия норм главы VIII Федерального 
закона от 31 мая 2002 года № 62-ФЗ «О гражданстве 
Российской Федерации» (до 01.01.2025 г.) и в целях 
принятия своевременных мер по урегулированию 
правового статуса лиц проживающих на территории 
Цумадинского района, сотрудниками отдела МВД Рос-
сии по Цумадинскому району организована работа по 
выявлению лиц, проживающих на обслуживаемой тер-
ритории с неурегулированным правовым статусом.

В связи с изложенным лицам, проживающим на 
территории Цумадинского района с неурегулирован-

ным правовым статусом, имевших гражданство быв-
шего СССР, прибывших в Российскую Федерацию для 
проживания до 1 ноября 2002 года, не приобретших 
гражданства Российской Федерации, у которых имеет-
ся паспорт гражданина СССР, образца 1974 года, либо 
свидетельство о рождении, необходимо обратиться в 
миграционный пункт отдела МВД России по Цумадин-
скому району для проведения процедуры по урегули-
рованию правового статуса на Территории Российской 
Федерации.

                       З. Магомеднабиев, 
                       начальник миграционного пункта

Урегулирование правового статуса отдельных 
категорий лиц, находящихся на территории РФ

Россиялъул  чемпионат

   1.     *  Нижнее Гаквари         7       6        0        1       40-21     19    18

Июнь моцIалъул авалалда Астрахань шагьаралда тIобитIана 
журарал рагъазул рахъалъ Россиялъул чемпионат. 

Гьенир гIахьаллъарал нилъер 
районалдаса речIчIухъабаз ри-
хьизаруна лъикIал хIасилал.

 2021 соналъул ЮФОялъул 
чемпион КIванадаса СаидхIусен 
КъадимухIамадовас 77 кг. цIайи
ялда ккуна тIоцебесеб бакI. 
Гьебго цIайиялда кIиабилеб бакI 
щвана  Агъвалиса Шамил Таша
хIажиевасе. 

Баркула речIчIухъабазда лъи
кIал хIасилал, гьарула хадуб-
ккунги икъбал.

      Халил ПирмухIамадов

ХIасилал лъикIал ккана


